
GOUVÈNÈ HOCHUL SELEBRE ACHÈVMAN AK INOGIRASYON AUSTIN 
STEWARD PLAZA NAN ANBA LAVIL ROCHESTER  

  
Ofisyèl yo chanje non Plaza ki renove a ak pwojè priyoritè ROC The Riverway la  

  
Amelyorasyon yo fè nan espas piblik ki revigore a pral amelyore aksè, sekirite ak 

koneksyon pou kominote a bò dlo Genesee River  
  
Envestisman 12 milyon dola eta New York la konplete “Finger Lakes Forward" – 

Estrateji konplè rejyon an pou revitalize kominote yo ak devlope ekonomi an  
  
  
Gouvènè Kathy Hochul te anonse jodi a yo fini yon pati enpòtan nan inisyativ "ROC The 
Riverway" pou transfòme anba lavil Rochester bò rivaj bèl Genesee River. Gouvènè 
Adjwen Antonio Delgado te rejwenn vil la ak lòt patnè devlopman ekonomik pou selebre 
ofisyèlman achèvman amelyorasyon Austin Steward Plaza. Espas rasanbleman bò dlo 
sa a se pi gwo envestisman eta a nan Faz 1 inisyativ la, avèk yon montan ki yon ti jan 
depase 12 milyon dola. Istorikman, yo te refere yo ak plas sa a kòm Charles Carroll 
Plaza. Nan kòmansman ane sa a, Majistra Vil Rochester, Malik Evans, te anonse vil la 
ta pral chanje non plas la nan onè otè ak abolisyonis Austin Steward, premye gwo 
pwopriyetè biznis Nwa vil la.  
  
"Apre plizyè ane li te genyen yon bò rivyè a ki pa twò itilize nan anba lavil li a, Vil 
Rochester, ak premye envestisman eta a, ap pwofite Genesee River a kòm yon gwo 
avantaj espas piblik ki pral alimante ekonomi lokal la," Gouvènè Hochul te deklare. 
"Amelyorasyon yo nan Austin Steward Plaza ki fèk chanje non an debloke potansyèl 
zòn nan, sa ki kreye opòtinite enteresan pou lavni."  
  
"Plizyè ane planifikasyon ak angajman kominote a ap pote rezilta kòm yon pati enpòtan 
nan transfòmasyon 'ROC The Riverway' ki fini jodi a epi lòt aspè pwojè a nan faz 
konstriksyon oswa konsepsyon," Gouvènè Adjwen Delgado te deklare. "Eta ak Vil 
Rochester rekonèt bò rivyè a se yon atou fòmidab, epi mwen kontan paske mwen isit la 
jodi a pou selebre achèvman ak inogirasyon Austin Steward Plaza kòm yon pati nan 
relansman anba lavil la. Anplis de sa, chanje non Charles Carroll Plaza pou vin Austin 
Steward Plaza rekonèt yon abolisyonis, ak youn nan premye antreprenè nwa 
Rochester, ki kontinye enspire lòt moun jodi a."  
  



Pwojè a te ranfòse espas piblik enpòtan sa a nan lè li te amelyore aksè, sekirite ak 
koneksyon. Amelyorasyon nan plas la gen ladan ekleraj amelyore, espas vèt ak apèsi 
sou rivyè a, ansanm ak kreyasyon koneksyon aksesib pou ADA (Lwa sou Ameriken ki 
Gen Andikap) ant Main, Andrews, State ak St. Paul Street ak sou Sister Cities Bridge la. 
Yo te retire anpil mi ki te bloke vizyon sou rivyè a tou. Ansanm, amelyorasyon sa yo te 
transfòme pak sa a yon fwa li pa twò itilize pou vin yon sit enpòtan pou plizyè aktivite 
pwogramasyon, ansanm ak yon pak bò rivyè chak jou pou rezidan anba lavil yo, 
espesyalman moun ki nan Andrews Terrace sou kote a.  
  
Pwojè sa a te finanse apati Inisyativ Revitalizasyon Nò Eta atravè ROC Riverway epi se 
Depatman Eta (Department of State, DOS) ki te administre l. Konsepsyon renovasyon 
Austin Steward Plaza te jwenn finansman nan yon sibvansyon Pwogram lokal pou 
revitalizasyon bò dlo Fon Pwoteksyon Anviwònman Depatman Eta a.  
  
Okòmansman, idantifye kòm yon sèl pwojè nan plan vizyon revitalizasyon bò dlo orijinal 
"ROC The Riverway" la, amelyorasyon nan plas la fè pati yon demach kat faz kounya 
yo rekonèt kòm segman "Riverway Main to Andrews". Lòt amelyorasyon yo gen ladan 
travay sou Sister Cities Bridge, Genesee Crossroads Park, ak egzekisyon koneksyon 
State Street Connection ak Santye Genesee River. Kantite total finansman yo bay pou 
tout kat faz yo se plis pase 21 milyon dola.  
  
"ROC The Riverway" se yon efò kolaborasyon eta, vil ak patnè devlopman ekonomik 
rejyonal yo ki vize pou revitalize zòn nan bò Genesee River. Anplis transfòmasyon 
Austin Steward Plaza, premye faz la te enkli envestisman nan 13 pwojè ki vize yo, tout 
sa yo te fini oswa kounya nan konstriksyon oswa konsepsyon – ki gen ladan pwojè 
Akedik Reyimajine a ansanm ak nouvo kanpis katye jeneral Constellation Brands la. 
Faz de inisyativ la, Gouvènè a te lanse an 2023, mete aksan sou etablisman Pak Eta 
High Falls nan ravin istorik Genesee River nan anba lavil Rochester.  
  
Sekretè Deta Walter T. Mosley, te deklare, "Apre plizyè ane anpil espas bò dlo ki gen 
anpil valè yo pa aksesib epi yo pa itilize yo, Eta New York ap travay ak kominote yo 
atravè pwogram tankou Pwogram Revitalizasyon Lokal bò dlo ak Roc the Riverway pou 
transfòme espas sa yo pou tounen byen kominote a. Fini renovasyon Austin Steward 
Plaza make yon etap enpòtan nan revitalizasyon bò dlo Genesee River epi ajoute yon 
lòt espas rasanbleman piblik kote rezidan anba lavil Rochester ak vizitè yo kapab jwi bèl 
bò rivyè sa a."  
  
Prezidan ak Direktè Egzekitif Jeneral & Komisè Empire State Development lan, 
Hope Knight, te deklare, "Plan anbisye 'ROC The Riverway' pou konsolide pwojè 
transfòmasyon yo sou Genesee River ap bati sou yon resous natirèl vital nan sant vil la 
pou revitalize anba lavil Rochester a, pou ankouraje travay ak envestisman. Vizyon 
Gouvènè Hochul pou bò dlo atravè eta a – elaji aksè piblik ak kreye zòn ki dinamik pou 
rezidan yo ak vizitè yo jwi – ap vin yon reyalite nan Rochester."  
  
Senatè Eta a Jeremy Cooney te deklare, "Anons jodi a reyalize yon vizyon ki te gen 
plizyè lane li ankou, amelyore koneksyon ak Genesee River epi revitalize sant vil la. 



Roc The Riverway se yon pwojè enpòtan konsa pou kominote nou an, li bay opòtinite 
pou onore eritaj Austin Steward sèlman fè li plis espesyal. Mwen kontan non sèlman 
pou amelyorasyon kontinyèl yo sou rivyè nou an, kè vil nou an, men pou tout fason li 
pral komemore istwa rich Rochester a."  
  
Senatè Eta a, Samra Brouk te deklare, "Gras ak lidèchip solid Rochester, Eta New 
York kontinye fè envestisman enpòtan nan amelyorasyon kominote anba lavil yo ak 
espas piblik ki aksesib tankou fini pwojè ROC Riverway sa a ak amelyorasyon nan 
Austin Steward Plaza. Selebrasyon jodi a, onore otè, abolisyonis, ak pwopriyetè biznis 
Nwa ki enpòtan Austin Steward, se plis pase jis yon chanjman non – li se yon 
deklarasyon pwisan sou valè nou yo ak angajman nou pou onore eritaj moun ki te 
prepare wout pou pwogrè ak pwosperite epi pral sèvi kòm yon enspirasyon pou 
jenerasyon k ap vini yo."  
  
Manm Asanble, Harry Bronson, te deklare, "Rekonstriksyon ak chanjman non Austin 
Steward Plaza se yon etap enpòtan nan revitalize bò rivyè Rochester a pandan yo ap 
restore ekite ak jistis nan istwa nou an. Onore youn nan lidè ak inovatè Nwa istorik 
Rochester se yon bagay ki anreta depi lontan, epi li souliye kontribisyon enpòtan 
Rochester a nan mouvman abolisyonis ak Dwa Sivil yo. Mèsi, Gouvènè Hochul, pou 
envestisman nan kominote nou an; sa ki pèmèt nou konekte pase nou ak avni nou bò 
Genesee River, sa ki, pandan tout tan, te gide zansèt nou yo."  
  
Manm Asanble Demond Meeks, te deklare, "Genesee River te sipòte ekonomi lokal 
Rochester depi lontan epi li te fasilite yon istwa rich nan biznis ki ap pwospere ak 
kwasans. Mwen fyè paske m kapab komemore eritaj sa a jodi a ak fini Austin Steward 
Plaza. Espas piblik ki bèl sa a pral pote nouvo opòtinite ki enteresan pou manm 
kominote nou an jwi nan kè vil nou an. Amelyorasyon sa yo pral pèmèt tou sekirite ak 
aksè nan zòn anba lavil nou an ak koneksyon ki konfòm ak ADA ant Main, Andrews, 
State ak St. Paul Street. Pandan ROC Riverway ap kontinye revitalize bò rivyè istorik 
nou an epi pote amelyorasyon ki nesesè nan pòsyon yo neglije nan enfrastrikti vil nou 
an, li enpòtan pou nou kontinye asire ekipman sa yo sèvi ak benefisye tout manm 
kominote nou an. Mèsi Gouvènè Hochul, Vil Rochester, ak kòlèg eta mwen yo pou 
angajman kontinyèl nou pou konstwi yon avni ki pi pwomèt pou rezidan yo ak fanmi nou 
yo."  
  
Manm Asanble Sarah Clark te deklare, "Rochester gen chans genyen yon resous 
natirèl ekstraòdinè nan kè anba lavil la, epi mwen kontan wè pwogrè ki fèt nan plan 
ROC the Riverway la pou transfòme zòn nan pou tounen yon kote pou chak manm 
kominote nou an ka jwi. Kouraj ak angajman Austin Steward anvè premye kominote 
Rochester merite rekonesans, e mwen byen kontan wè Austin Steward Plaza te fini tou 
prè kote li te rete ak travay. Mèsi Gouvènè Hochul, Majistra Evans, ak tout moun nan vil 
la ak nan eta a ki te travay di pou fè pwojè sa a yon siksè."  
  
Chèf Egzekitif Konte Monroe a, Adam Bello te deklare, "Ouvèti Austin Steward 
Plaza se yon etap enpòtan nan renesans anba lavil Rochester, ki ap ede nou fè pi bon 
itilizasyon espas piblik sa a epi konekte ak bò dlo Genesee River. Mwen rekonesan a 



Gouvènè Hochul pou sipò li nan pwojè sa a ak pou angajman li pou ede revitazlie anba 
lavil Rochester."  
  
Majistra Vil Rochester Malik D. Evans te deklare,"Avèk ROC Riverway ak 
rekonstriksyon ak chanjman non Austin Steward Plaza, nou ap konekte pwen ki genyen 
ant istwa enspirasyon nou an ak avni enkwayab nou an. Gouvènè Kathy Hochul te 
pèmèt nou reyimajine espas vital sa a, amelyore koneksyon sou Genesee River epi 
amelyore sekirite ak aksè pou tout vizit sa a. Inogirasyon sa a se yon mak karakteristik 
Rochester lavni—yon kote ki vrèman pou tout moun."  
  
Prezidan Chanm Komès Greater Rochester ak Prezidan Adjwen Konsèy 
Devlopman Ekonomik Rejyonal Finger Lakes, Bob Duffy te deklare, "Jodi a make 
yon lòt moman enpòtan pou Greater Rochester pandan nou ap selebre reyalizasyon ak 
inogirasyon Austin Steward Plaza. Espas piblik yo reyimajine sa a non sèlman onore 
eritaj yon abolisyonis remakab ak antreprenè, men li sèvi tou kòm yon temwayaj 
angajman nou pou revitalize anba lavil Rochester. Gras ak vizyon Gouvènè Hochul ak 
efò kolaborasyon Eta, Vil la, ak patnè rejyonal yo, nou ap transfòme bò dlo Genesee 
River a pou tounen yon byen kominotè dinamik, aksesib epi an sekirite. Envestisman sa 
a se yon etap enpòtan nan misyon kolektif nou an pou mennen kwasans ekonomik ak 
amelyore kalite lavi pou tout rezidan Rochester yo."  
  
Pou plis enfòmasyon sou Austin Steward, vizite: https://www.encyclopedia.com/african-
american-focus/news-wires-white-papers-and-books/steward-austin.  
  
Pou plis enfòmasyon sou ROC The Riverway, vizite: 
https://www.cityofrochester.gov/roctheriverway/.  
  
Akselerasyon pwogram Finger Lakes Forward  
Anons jodi a vin konplemante "Finger Lakes Forward", ki se plan konplè rejyon an pou 
jenere kwasans ekonomik djanm ansanm ak devlopman kominote a. Plan ki fèt sou 
plan rejyonal la konsantre sou envesti nan endistri kle yo sa enkli fotonik, agrikilti ak 
pwodiksyon manje, ak manifakti avanse. Gen plis enfòmasyon ki disponib isit la.  
  
Pwogram Re-bay vi nan Bò Dlo lokal Depatman Eta  
Pwogram Revitalizasyon Bò Dlo Lokal (Local Waterfront Revitalization Program, LWRP) 
la bay sibvansyon ki koresponn sou yon baz konpetitif pou vilaj, vil ak konte ki elijib ki 
sitiye sou kot New York oswa sou kouran dlo alenteryè ki deziyen pou planifikasyon, 
konsepsyon ak pwojè konstriksyon pou revitalize kominote yo ak bò dlo yo. Biwo 
Planifikasyon, Devlopman ak Enfrastrikti Kominotè Depatman Eta travay nan patenarya 
ak kominote bò dlo nan tout Eta a atravè LWRP a ki konsantre sou pwoteje resous 
natirèl ak kiltirèl yo, elaji opòtinite aksè piblik yo ak ranfòse ekonomi lokal la. Pwogram 
sa a ede kominote yo soufle nouvo lavi nan byen yo bò dlo ki pa twò itilize yo nan yon 
fason ki asire revitalizasyon avèk siksè epi dirab. Pou aprann plis sou LWRP a, vizite Sit 
wèb Depatman Eta.  
  
Enfòmasyon sou Empire State Development  

Empire State Development (ESD) se ajans devlopman ekonomik prensipal New York la 
(www.esd.ny.gov). Misyon ESD se pou pwomouvwa yon ekonomi ki djanm ak pwospè, 
ankouraje kreyasyon nouvo travay ak opòtinite ekonomik, ogmante resèt pou Eta a ak 
minisipalite li yo, epi fè ekonomi lokal yo vin estab ak divèsifye. Gras a itilizasyon prè, 
sibvansyon, kredi taks ak lòt fòm asistans finansye yo, ESD ap fè efò pou amelyore 
envestisman biznis prive ak kwasans pou sipòte kreyasyon travay epi sipòte kominote 
pwospè yo toupatou nan Eta New York. ESD se egalman ajans administratif prensipal k 
ap kontwole Konsèy Devlopman Ekonomik Rejyonal (Regional Economic Development 
Councils, REDCs) la ak komèsyalizasyon "I LOVE NY", ki se mak touristik anblematik 
Eta a. Pou jwenn plis enfòmasyon sou Konsèy Rejyonal yo ak Empire State 
Development, ale sou www.regionalcouncils.ny.gov ak www.esd.ny.gov.  
  

###  

